
      [image: Ikan ki'ikoan no ikan boot haree ba malu.]
    
Ikan Gundu no Ikan Kutti preokupa ho sira-nia moris rasik, bainhira derrepente...

      [image: Rede ida soe ba iha sira rua nia leten.]
    
....sira hetan kaer! Ikan Kutti nani sai husi rede, maibé Ikan Gundu metin hela.

      [image: Ikan ki'ikoan dada rede ne'e.]
    
Ikan kutti tata rede ho nia nehan ki'ikoan. Ikan Gundu tata rede ho nia nehan boot. Maibé, la halo rede kotu.

      [image: Ikan ki'ikoan husik hela ikan boot.]
    
Ikan Kutti bá buka ajuda.

      [image: Nia husu ajuda ba lenuk.]
    
"Ó bele ajuda ha'u-nia kolega?" nia husu ba lenuk tasi.

      [image: Ikan ki'ikoan husik hela lenuk ho oin triste.]
    
"Ha'u husu deskulpa, Ikan Kutti, maibé ha'u labele nani lalais atu ajuda ó-nia kolega," lenuk tasi dehan.

      [image: Ikan ki'ikoan nani ba baleia no meduza.]
    
"Ó bele ajuda ha'u-nia kolega?" nia husu ba baleia.

      [image: Baleia ne'e hatudu nia nehan ba ikan ki'ikoan.]
    
"Ha'u husu deskulpa, Ikan Kutti, maibé ha'u-nia nehan ladún kro'at," baleia dehan.

      [image: Ikan ki'ikoan nani ba ikan-espada.]
    
"Ikan-daun, ó bele ajuda ha'u-nia kolega?" Ikan Kutti husu, sente lakon esperansa.

      [image: Sira rua husu ba ikan-espada boot ne'e.]
    
"Ha'u-nia amá bele ajuda, Ikan Kutti!" Ikan-daun ki'ik dehan.

      [image: Ikan-espada rua ne'e uza sira-nia espada hodi koá rede ne'e.]
    
Khach Khach Khach! Ikan-daun ki'ik no nia-amá ajuda hasai Ikan Gundu.

      [image: Ikan boot ne'e hetan livre.]
    
Ikan Gundu livre ona!

      [image: Ikan haat ne'e nani hamutuk.]
    
Ikan Gundu, Ikan Kutti, Ikan-daun ki'ik no nia amá nani sai hodi halimar!

